
Annotatsiya. Ushbu maqolada respublikamizda joylashgan me’moriy obidalar konstruksiyalarida hosil bo‘lgan
deformatsiya va buzilishlar adabiyotlar tahlili va texnik tekshiruvlar natijasiga ko‘ra tahlil gilindi. Obidalardagi
shikastlanish va deformatsiya holatlar vizual tekshiruv va instrumental tadqiqot o‘tkazish yo‘li bilan aniqglandi.
Instrumental tadqiqot davomida Faro Focus M70 lazerli skaneridan foydalanildi. Bu tadqiqot natijasidan
respublikamizda joylashgan me’'moriy obidalarni texnik holatini baholash va kuchaytirish ishlarini bajarishda
go‘llash mumkin. Bu tadqiqot obidalarda monitoring o‘tkazish, konstruksiyalarning texnik holatini baholash
hamda kuchaytirish ishlarining samaradorligini aniglashda muhim ahamiyat kasb etadi.

Kalit so‘zlar. Me’'moriy obida, deformatsiya, buzilish, texnik baholash, instrumental, monitoring, kuchaytirish

Abstract. This article analyzes the deformations and damages observed in the structures of architectural
monuments located in the Republic of Uzbekistan, based on a review of the literature and the results of technical
inspections. The defects and deformations in the monuments were identified through visual inspections and
instrumental investigations. During the instrumental study, a Faro Focus M70 laser scanner was used. The
results of this study can be applied in assessing the technical condition of architectural monuments and
performing strengthening work. This research is significant for conducting monitoring, evaluating the technical
state of structures, and determining the effectiveness of reinforcement measures.

Kirish.

Ma’'lumki, yer osti suvlarining ko‘tarilishi jarayonida yer yuzasining deformatsiyasi
sodir bo‘ladi. Bu jamoat va sanoat binolari, shuningdek, tarixiy yodgorliklarining
deformatsiyalanishiga olib keladi va buning natijasida me’'morchilik durdonalarini saqlab
golish bilan bog‘liq jiddiy muammolar paydo bo‘ldi [1,2,3,4]. Xususan, murakkab fizik-
kimyoviy jarayonlar natijasida sho‘rlangan yer osti suvlari qurilish materiallariga salbiy ta’siri
tufayli yodgorliklarning yer osti va yer usti inshootlarini intensiv ravishda yemiradi, buning
natijasida tez-tez deformatsiyalar sodir bo‘ladi, ayrim hollarda esa obyektlar butunlay vayron
bo‘ladi [3].

Adabiyotlar tahlili va metodologiya.

XVIII asrga mansub shaharning tarixiy markazida joylashgan Abdulazizxon madrasasi
chekka fasadning markaziy qismi va madrasa konstruksiyasiga yondosh joylashgan binolarda
avvaldan tadqiqot va tayyorgarlik ishlari o‘tkazmasdan, og'ir texnika qo‘llab, asossiz madaniy
qatlamlarni pasaytirish oqibatida avariya holatiga kelib qolgan (1-rasm) [5].

‘ LY N ; > “ e
2-rasm. Buxoro viloyatida joylashgan Abdulazizxon madrasasi

XVIII asrda bunyod etilgan Mavlono Assiri madrasasi (3-rasm) garovsizlik va iglim
ta’siri natijasida o'z mustahkamligini yo‘qotishi oqibatida ta’'mirtalab holga kelib qolgan [6].

3-rasm. Buxoro viloyatida joylashgan Mavlono Assiri madrasasi

Samarqand shahridagi joylashgan XVII asrda qurilgan Tilla qori masjid madrasasi (4-
rasm) Said Rahimning 1701 yildagi tavsiflariga ko‘ra masjidning barcha asosiy qismlari XVIII
asr boshlarigacha saqglanib qolganligini ko‘rsatadi [7]. 1818 va 1907 yillardagi kuchli zilzilalar
masjidga katta ta’sir ko‘rsatdi va uni vayronagarchilikka uchrashiga sabab bo‘ldi [8]. XX
asrning ikkinchi yarmida Tilla qori masjidida ta’'mirlash-tiklash ishlari olib borildi. 1970 yilda
boshlangan ushbu tiklash ishlarining asosiy qismi masjid gumbazining qurilishi bo‘ldi. Arxiv
ma’lumotlari va akademik G.A.Pugachenkovaga ko‘ra masjid gumbazi qurilmagan [7]. Uning
fikricha, baraban qurilgandan so‘ng, gumbaz qurilishi salbiy ta’sir tufayli to‘xtatilgan. Bunga
asosiy sabab gruntning yuk ko‘tarish qobiliyati ruxsat etilgan chegarada edi. Ko‘plab
tadqgiqotlar natijalariga ko‘ra, masjid poydevorining yuk ko‘tarish qobiliyati 1,8-2,0 kg/sm?
bo‘lgan va mos ravishda dastlab poydevorlardagi umumiy yuk 2,4 kg/sm? ni tashkil gilgan [7].
Temirbeton qobigdan iborat bo‘lgan gumbaz, masjidning bosh portalini tiklash uchun
o‘rnatilgan temirbeton arka, hech qanday ilmiy asoslarsiz yuk ko‘taruvchi devorlarning
perimetri bo‘ylab temirbetondan seysmik belbog’ va boshqa inshootlar qurilganidan keyin
poydevorlardagi yuk 4,0 kg/sm? ya’'ni ruxsat etilganidan ikki barobarga oshib ketgan, hamda
Tilla Qori masjidining deformatsiyalanishiga sabab bo‘lgan [9]. Shunday qilib, hozirgacha,
ta’'mirlash, tiklash va tadqiqot ishi hech ganday tematik rejasiz, har tomonlama emas,
gismlarga bo‘lingan holda amalga oshirilgan. Fasadlarning alohida detallari yoki qismlari
hisobga olingan va ular ustida butun masjid hayoti bilan yaqin aloqada bo‘lmagan ishlar olib
borilgan. Ishning bunday tartibga solinishi turli xil asoratlarni keltirib chiqargan (bir xil ish
ikki marta amalga oshirilgan va darhol yechimini talab qiladigan asosiy ishga yetarlicha
e’'tibor berilmagan).

Shahrisabz shahrida joylashgan “Shayx Shamsiddin kulol” (5-rasm) masjidlari
devorlarida yuqori namlik belgilari ko‘zga tashlanadi. Bu muammo masjid binolarini
rekonstruksiya qilish davomida yo‘l qo'yilgan xato va kamchiliklar, muhandislik-
kommunikatsiya tizimlarining puxta ishlab chigilmaganligi bilan bog‘liq bo‘lib, bino tomidan
tushadigan yog‘ingarchilik suvlari devorlarning tashqi yuzalarini yuvib tushgan va bino
atrofida yer yuzasida to‘plangan.

5-rasm. Shahrisabz shahrida joylashgan Shayx Shamsiddin Kulol masjidi

Muhokama.

Tarixiy obidalarni qayta tiklash ishlarini bajarishda eng asosiy bosqich bu obyektning
texnik holatini baholash hisoblanadi. Obidalarning hajmiy-tarixiy yechimlari, materiallarining
ishlash xususiyatlari, hamda konstruksiyalardagi defekt, shikastlanish va deformatsiya
holatlarini aniqlash yodgorlikni qayta tiklash ishlarni boshlash uchun loyihalashdan oldingi
muhim bosqich hisoblanadi.

Qashqadaryo viloyati Shahrisabz shahrida joylashgan 1435-1436-yillarda barpo
etilgan “Ko‘’k gumbaz” masjidining arxeologiyasi, tarixi, san’ati va me’'morchiligini o‘rganish
bo‘yicha 1925 yildan ayni vaqtga gadar ilmiy-tadqiqot ishlari olib borilgan. O‘rganish va
tekshirish natijalariga ko‘ra, masjid binosining xonaqosi va portali o‘rtasida seysmik chokning
yo‘qligi sababli, zilzilalar va texnogen ta’sirlar natijasida yoriglar va boshqa deformatsiyalar
paydo bo‘lgan [10]. Natijada portal asosiy binodan ajralib, sharqiy tomonga og‘gan. Portal va
asosiy bino o‘rtasida hosil bo‘lgan yoriqlar ikki yon zinapoyaning devorlarida ko‘rinadi. Eng
yuqori qgismlaridagi yoriglar kengligi 5-6 sm (6-rasm).

-
\

6-rasm. Ko'’k gumbaz masjid binosi asosiy massivi va portal o‘rtasida hosil bo‘lgan
yoriq

Masjidning texnik holatini baholashda nazariy va eksperimental, kuzatish, tekshirish
usullaridan foydalanilgan. Arxiv materiallarini o‘rganish shuni ko‘rsatdiki, masjid qurilgan
vaqtidan boshlab ko‘p yillar davomida e’tiborsiz va ta’mirlarsiz qolgan. Fagat 1947 yilda
Arxitektura boshqarmasi (yodgorliklarni muhofaza qilish boshqarmasi) va “O‘zdavloyiha”
arxitektori A.N.Vinogradov va arxeolog S.K.Kabanov Mirzo Ulug'bek davri me’moriy
yodgorliklarida o‘lchov va texnik tekshiruv ishlarini olib borishgan. Ushbu ekspeditsiya
a'zolari “Ko‘’k-gumbaz” jome masjidini o‘rganish va uni yanada vayronagarchilikka yo‘l
go‘ymaslik borasida bir qator tadbirlarni amalga oshirish bo‘yicha katta ishlarni bajarishgan
[11]. 1976 yilda esa arxitektor A.Aronov va injener Y.Y.Goldenshteyn boshchiligida “Ko‘k
gumbaz” masjidi portal va “baraban” qismini restavratsiya qilish bo‘yicha texnik loyiha ishlab
chiqgilgan [12]. Shu loyihaga asosan tashqi gumbaz konstruksiyasi qayta tiklanib, uning ichki
gismi temirbeton o‘zaklar bilan mustahkamlangan. Bundan tashqari obidadagi texnik
shikastlanishlarni uning keyingi faoliyatiga ta’sir qilmasligini ta’'minlash uchun bir qator
konstruktiv tadbirlar amalga oshirilgan. Bunday tadbirlarga obida qubbasining ostki qismi
metalldan qilingan halga bilan mustahkamlangan va halga yodgorlikning ichki gismidan
metall arqonlar bilan tortib qo‘yilgan.

Natijalar.

Masjid binosi 2015 yilda AQShning Kaliforniya universiteti professori Sh.Toxirov
boshchiligidagi ilmiy-tadqiqot guruhi tomonidan lazerli skaner qilingan bo‘lib, tadqiqot
natijasiga ko‘ra masjid binosining portali janubdan shimolga tomon 60 sm ga
deformatsiyalangan (5-rasm)[13].

5-rasm. Portalning janubdan shimolga deformatsiyalanishi (2015 yil)
2021 yilda Toshkent arxitektura qurilish universiteti “Qurilish muhandisligi” kafedrasi

tayanch doktoranti M.A.Utegenova tomonidan lazerli skaner yordamida o‘tkazilgan tadqiqot
natijalariga ko‘ra, deformatsiyalanish 68 sm ga yetgan.

6-rasm. Portalning janubdan shimolga deformatsiyalanishi (2021 yil)
Xulosa. Masjid binosini mustahkamlash uchun qo‘llanilgan yuqoridagi konstruktiv
rlar yetarli darajada emasligi tufayli obidada hali ham deformatsiya jarayoni davom
gda. Shuning uchun qo‘shimcha konstruktiv tadbirlar ishlab chiqish va ularni binoga

tatbiq etish dolzarb vazifalardan biri hisoblanadi.

